enerxfa e cambio climatico

As enerxias renovabeis mariias en Galiza.
Un camifo a percorrer, sen atallos nin trampas

A pesca galega leva anos nunha profunda crise que non
estd motivada pola ausencia de recursos nas nosas cos-
tas, que os hai, é moitos, e tampouco porque falten bos
barcos e boas infraestruturas nas lonxas, e por suposto,
os mellores pescadores.

Non. Esta crise, que cada ano destrle barcos e postos
de traballo, é unha crise que ten a sua orixe na feble
xestién politica que se fai deste sector primario. Unha
xestién que, lonxe de aspirar a colocar este ramo esen-
cial e basico como un actor relevante no xogo politico,
ponse de perfil & hora de exercer a influencia necesaria
para tornar o actual estado de cousas.

Pero parte desta actitude derrotista e de pesadume tro-
cou cando o sector se veu ameazado por un novo ini-
migo, que ademais vifia disfrazado de aliado da pesca e
dos nosos ecosistemas marifios: empresas enerxéticas,
das de sempre, das que xa estan espoliando os montes
e os rios, agora vian outro gran negocio na explotacién
industrial do mar, e cara ali apuntaron con toda a sua
gran municién.

Clusters, macroclusters, groups, hubs, etc., diferentes
formatos de lobby de compafiias interesadas na edlica
marifia foron aparecendo. O sector da pesca viulle as
orellas ao lobo, e ese “supercluster” entre Administra-
ciéns Autondmicas do Cantabrico e as empresas con
intereses nesta industrializacién dos nosos mares, foi
un sinal de atencién tan potente que os pescadores ga-
legos deron un paso adiante en Burela. Foi o pasado
mes de novembro, e en colaboracién cos pescadores

asturianos, fundamentalmente, organizaronse ao redor
do Manifesto de Burela en defensa da pesca e dos Eco-
sistemas Marifios«. Con el facian fronte a tanta cobiza
privada bendicida institucionalmente para asaltar os
NOSOS mares.

A Plataforma en Defensa da Pesca e dos Ecosistemas
Marifios foi finalmente o instrumento xuridico e organi-
zativo elixido polo sector da pesca para defender non s6
aos traballadores senén tamén os nosos ecosistemas.

E por fin o sector fixose valer politicamente. E fixémo-
nos valer polo que somos e representamos en Galiza e
tamén en moitas comarcas asturianas. Un sector non sé
esencial polo seu peso socioecondémico, senén tamén
estratéxico para subministrar un alimento sostibel, pois
a frota traballa sobre recursos en rendemento maximo
sostibel e cunhas pautas exemplares a nivel mundial.
Dende a perspectiva da producién de CO,, é de sinalar
que o peixe é a proteina animal con menor pegada de
carbono e non ten tampouco impacto hidrico nin em-
prega herbicidas ou pesticidas, entre outras considera-
cions.

O sector pesqueiro define lifias vermellas para a
edlica mariia no Manifesto de Burela

Politicamente, a nosa Plataforma presentou propostas
non de lei de apoio undnime ao Manifesto de Burela no
Congreso dos Deputados, no Parlamento de Asturias e
no Parlamento de Galicia; un documento que esencial-
mente deixa claro que a pesca non se opdn a implanta

cién das enerxias renovabeis, pero sempre respectando
duas lifias vermellas, o respecto & actividade pesqueira
que se desenvolve dende hai moitos anos nas nosas cos-
tas, e o respecto aos noOsoOs ricos ecosistemas marifios.

A gran abundancia de caladoiros de pesca asi como de
importantes rutas de mamiferos e de aves migratorias
marifias, fai que, efectivamente, esteamos ante un “san-
tuario da biodiversidade” e, como tal, teflamos que to-
mar todas as cautelas.

E isto das cautelas, que tan claro as ven non sé os pesca-
dores senén tamén unha parte importante da sociedade
civil, non son vistas por quen ten que ordenar os espa-
zos marifios, que é a Administracion do Estado a través
do Ministerio de Transicién Ecoléxica e Reto Demogra-
fico. Esta institucién, lonxe de facer unha valoracién do
que supdn a pesca e unha identificacién dos diferentes
stocks pesqueiros, planifica no seu borrador (pendente
ainda de aprobacién) zonas potenciais e zonas priorita-
rias para a industria da edlica marifia, deixando & pesca
nun papel subsidiario e secundario, ao igual que a pre-
servacion dos ecosistemas marifos.

O documento reserva zonas amplas para a industria
eléctrica, sen ter antes cartografado os stocks pesquei-
ros que se verian afectados ou como afectaria a implan-
tacién de edlicos a campafas tan emblematicas como
a do bonito, a da anchoa ou a da sardifia, por pofier al-
guns exemplos.

Unha proposta de ordenacion de espazos con sé unha
consulta ao sector cando o borrador xa estaba enriba
da mesa. Unha proposta sen informacién relativa a acti-
vidade pesqueira e as diferentes campafias que se des-
envolven no caladoiro do Cantabrico-Noroeste. Unha
proposta sen unha cartografia dos stocks pesqueiros...
€ de todo menos unha ordenacion, non si?

A actuacién da Administraciéon do Estado vai na lifla de
facer un traxe a medida de empresas tan “pendentes
do interese xeral” como Iberdrola, Naturgy ou Endesa,
e outras recentemente creadas por fondos de inversién

privados e incluso algin fondo de inversién soberano,
gue ven 0 NOSO mar como un gran pastel que repartir
presentando falsamente as sUas iniciativas como pensa-
das no interese xeral e para unirse a loita contra o cam-
bio climatico.

Prométese un mana de postos de traballo, un avance
nos logros relativos & descarbonizacion e producién de
enerxia a través de renovabeis, nun pais como Galiza,
gue xa alcanzou moitos dos obxectivos relativos a xe-
racién de enerxia a través de renovabeis que se tifian
establecido para o ano 2030.

Precisase informacién para evitar o desastre

A xogada, de levarse a cabo, seria desastrosa. En pro do
verde e da economia azul, esnaquizarian ecosistemas e
un sector como o pesqueiro, para converter Galiza nun-
ha colonia enerxética sen apenas beneficio algin e con
todo o impacto ecoldxico e socioecondmico sobre as
costas da sociedade.

A pesca galega non vai deixar que empresas privadas
instalen megaparques industriais de edlica marifia nas
nosas costas se estes afectan & nosa actividade e aos
nosos ecosistemas. E para ser conscientes dos posibles
impactos, precisase informacién dun organismo de
referencia como é o Instituto Espafiol de Oceanografia.
Unha vez tefiamos o escenario completo, poderemos
saber se, efectivamente, é posible a coexistencia da
edlica marifia coa pesca nos nosos caladoiros. Mentres
tanto, o principio de precaucién debe primar, como ven
facendo dende hai moitos anos na xestién dos recursos
pesqueiros en relacién a actividade extractiva.

Non hai atallos neste camifio, nin mercadotecnia tram-
posa que poida reverter o que seria, de implantarense
todos os proxectos de edlica marifia xa presentados
para a sta aprobacion, un auténtico atentado bioléxico
e socioeconémico. Caer no engano da industria de que
a Unica e posible transicién é a que perpetia modelos
econdmicos e practicas monopolisticas, non é o camifio
mais axeitado, nin para a pesca nin para a cidadania.
Tratase si dun impudico “lavado verde” que beneficia
simplemente as compafiias que contribuiron & actual
situacién de emerxencia climatica.

Por ultimo, e non por iso menos importante, este Pais
chamado Galiza demanda xa politicas pensadas para e
polos galegos, sen prexuizo da solidariedade, pero den-
de a atencién do propio como prioridade. Pois ben, os
tempos son chegados: unha tarifa eléctrica galega, un
modelo pensado no interese do pais e non nos intere-
ses empresariais, un modelo, que non sacrifique secto-
res estratéxicos para Galiza, como son o noso rural ou
a nosa pesca... un modelo, en definitiva, con perspectiva
de Pais.

Todo isto é posible. Para iso existe unha ferramenta cha-
mada Politica. Empreguemos esa ferramenta apoiando
a quen cre nela e a quere empregar dende as institu-
cions de goberno. Deixemos de ter un goberno a altura
dun simple negociado, e teflamos un goberno & altura
do que somos, un Pais con gafias de defender o seu e
decidir por si o seu futuro!

